
LOG MASUK MYJPJ MELALUI MYDIGITAL ID TERUS BEROPERASI LANCAR
DAN STABIL

CYBERJAYA, 2 Mei 2026 — MyDigital ID ingin memaklumkan bahawa pelaksanaan
integrasi log masuk tunggal (Single Sign-On (SSO)) bersama aplikasi MyJPJ yang
telah dikuat kuasa pada 1 Mei 2026 terus beroperasi dengan baik, lancar tanpa
sebarang gangguan teknikal.

Sehingga kini, sistem SSO MyDigital ID serta proses integrasi dengan aplikasi
MyJPJ berada dalam keadaan stabil dan berfungsi seperti yang dirancang, sekali gus
membolehkan pengguna mengakses perkhidmatan dengan lebih mudah dan selamat.

Pelaksanaan log masuk tunggal ini turut memperkukuh aspek keselamatan
siber apabila pengguna hanya perlu melalui satu identiti digital yang disahkan, dengan
pengesahan identiti merujuk kepada rekod rasmi kerajaan, bagi mengakses
perkhidmatan kerajaan. Pendekatan ini mengurangkan kebergantungan kepada
pelbagai kata laluan, sekali gus membantu mengekang risiko pencerobohan akaun,
penipuan digital serta penyalahgunaan identiti.

Sehubungan itu, pengguna disarankan untuk memuat turun serta mengaktifkan
aplikasi MyDigital ID bagi membolehkan akses ke MyJPJ melalui kaedah log masuk
tunggal. Kedua-dua aplikasi ini perlu berada pada versi terkini dan telah diaktifkan
sepenuhnya bagi menikmati pengalaman log masuk yang lebih lancar.

Pengguna adalah dinasihatkan untuk mengemas kini aplikasi MyJPJ ke versi
terkini, iaitu versi 5.0.1, bagi memastikan keserasian penuh dengan integrasi ini.

Pengguna boleh merujuk panduan mendaftar aplikasi MyDigital ID di
https://www.digital-id.my/getstarted

MyDigital ID terus bekerjasama erat dengan Jabatan Pengangkutan Jalan
(JPJ) bagi memastikan pengalaman pengguna sentiasa selamat, pantas dan mudah,
selaras dengan usaha memperkukuh ekosistem perkhidmatan digital negara.

Sebarang bantuan teknikal berkaitan dengan aplikasi MyDigital ID pengguna
boleh menghubungi pihak kami di talian: +60386872772 atau menerusi emel:
info@myid.my

Tentang MyDigital ID (MYDID)

MyDigital ID ialah platform identiti digital yang selamat dan dipercayai, dibangunkan bagi memperkukuh serta
memudahkan pengesahan identiti dalam talian tanpa menggantikan sistem MyKad. la menyediakan log masuk
tunggal kepada rakyat Malaysia untuk memudahkan dan memperkukuh capaian kepada pelbagai perkhidmatan
dan urus niaga atas talian. MyDigital ID tidak menyimpan sebarang data peribadi dan tidak menggantikan MyKad
sebagai dokumen pengenalan diri. Muat turun aplikasi MyDigital ID di gedung aplikasi utama: Google Play Store,
Apple App Store dan Huawei AppGallery.

Sila emel kami di communications@myid.my untuk sebarang pertanyaan media.

